
Коми Республикалы 100 во: Сыктывкарын восьтісны выль туй
Талун, кӧч тӧлысь 29 лунӧ, Коми Республикаса Юралысь Владимир Уйба да Сыктывкарса мэр Наталья Хозяинова восьтісны выльмӧдӧм туй участокті машинаяслысь ветлӧм. 
Ичӧт гӧгӧртана туй – Сыктывкарлы зэв тӧдчана да дыр виччысяна объект. 3,35 километр кузьта участок кокньӧдас ветлӧмсӧ Октябр шӧртуйті, республикаса юркарлӧн шӧр транспортӧн ветлан артериясӧ. Гӧгӧртана туйсӧ дзоньталӧма «Безопаснӧй бур туйяс» национальнӧй проект серти.
Уджлӧн доныс – матӧ 191 миллион шайт. Туйлысь ногтуйсӧ регионӧн веськӧдлысь Владимир Уйба видзӧдліс ачыс – автоколонна водзын КАМАЗ-лӧн руль сайын. Тадзи символичнӧя восьтісны выль маршрутсӧ.
«Зэв бур да лӧсьыд туй, кыті нимкодь мунны, - пасйис Владимир Уйба. «Безопаснӧй бур туйяс» национальнӧй проект – тайӧ уджалысь инструмент, миянлы ыджыд отсӧг. Сӧмын таво Сыктывкарын вайӧдӧма нормативнӧй тшупӧдӧдз 14 километрысь унджык туй. Тайӧ федеральнӧй сьӧм. Сійӧ отсалӧ   кокньӧдны республикаса да карса сьӧмкудъяс да ыстыны прӧстмӧм сьӧмсӧ сійӧ туйяс вылӧ, кутшӧмъяс оз мунны нацпроект серти».
Юркарса мэр Наталья Хозяинова пасйис, мый республикаӧн юрнуӧдысьяс отсӧгӧн Сыктывкар коймӧд во пырӧдчӧ нацпроектӧ.
«Водзджыксӧ ми эгӧ восьтылӧй национальнӧй проект серти дзоньталӧм объектъяссӧ татшӧм кыпыда. Тайӧ висьталӧ карса олысьяслы Ичӧт гӧгӧртана туйлӧн тӧдчанлун йылысь. Ыджыд аттьӧ ставлы, коді пырӧдчис сійӧс стрӧитӧмӧ. Кута лача, мый сыктывкарса олысьяслы лоӧ лӧсьыд ветлыны тайӧ туйтіыс», - пасйис карӧн веськӧдлысь.
Туй дзоньталӧм бӧрся видзӧдіс Коми Республикаса стрӧитчан министерство. Дзоньталігас пуктӧма кык пӧвста асфальт, туй кузьтаыс пуктӧма 25 сантиметр кызта посньӧдлӧм из да вевттьӧма крепитан сеткаӧн. Асфальтобетонлӧн улыс пӧвстыс – 7 см, вылыссаыс – 5 см. Вежӧма ва лэдзан трубаяс, лӧсьӧдӧма ва нуӧдан канаваяс, дзоньталӧма муувса инженер везъяслысь видзӧдан струбаяс, сувтӧдӧма бортӧвӧй изъяс. Капитальнӧя дзоньталӧмӧдз тайӧ туй участокыс вӧлі муйӧжа.
«Ми стрӧитім тайӧ туйсӧ Сыктывкарса горисполкомӧн вӧвлӧм веськӧдлысь Александр Окатовкӧд 30 во сайын, - висьталіс Россия Федерацияса нимӧдана стрӧитчысь Герман Николаев. - Медводз сійӧн вӧдитчисны лым петкӧдӧм вылӧ да сійӧ ӧтлаасьліс Октябр шӧртуйкӧд, медым кокниджык вӧлі петны Эжваӧ да бӧр, сы вӧсна войтыр шуисны сійӧс коланаӧн карын олӧм бурмӧдӧм серти. Аттьӧ стрӧитчысьяслы, кодъяс вӧчисны ыджыд удж, выльмӧдісны тайӧ туйсӧ. Аттьӧ республикаӧн да карӧн юрнуӧдысьяслы сыысь, мый видзӧдісны туй дзоньталӧм бӧрся да вӧчисны автомобилистъяслы татшӧм бур козин. Эскыссьӧ, мый тайӧ абу бӧръя татшӧм ыджыд лоӧмтор, ӧд Сыктывкарын эм уна на объект, кутшӧмъясӧс позьӧ вежны-бурмӧдны».
Дзоньталӧм бӧрын туй полосаыслӧн пасьтаыс – 3,5 метра, проезжӧй юкӧныслӧн пасьтаыс – 7 метра, проезжӧй юкӧныслӧн медыджыд пасьтаыс – 20 метра. Автомобилистъяслӧн комфорт вылӧ паськӧдӧма Октябр шӧртуй вылӧ петанінсӧ, а пода ветлысьяслӧн лӧсьыдлун вылӧ вӧчӧма тротуар.
Ӧшым тӧлысь помӧдз пӧдрадчикъяс сувтӧдасны светодиоднӧй светильникъяса 112 югзьӧдан опора. Удж вӧчысьяс сетӧны капитальнӧя дзоньталӧм серти 8 во гарантия.
 *** «Безопаснӧй бур туйяс» нацпроект серти Коми Республикаын 2019 воын вӧлі вайӧдӧма нормативнӧй тшупӧдӧдз 92,76 километра туй, 2020 воын – 53,715 километра туй. 2021 воын лоӧ дзоньталӧма 33,16 километра туй. Тайӧ республика да меставывса тӧдчанлуна туйяс, улич-туйяс. Нацпроект серти нуӧдӧны туй участокъяс югзьӧдӧм серти уджъяс.
2022 воын кӧсйӧны дзоньтавны 28,9 километра кузьта туй. Уджъясыс кутасны мунны Сыктывкарын, Луздор, Кӧрткерӧс да Кулӧмдін районъясын.
Фотоыс «Комиинформ» ЮА, В. Шешкунаслӧн

100-летие Республики Коми: В Сыктывкаре открыта новая дорога
Сегодня, 29 сентября, Глава Республики Коми Владимир Уйба и мэр Сыктывкара Наталья Хозяинова дали старт движению автомобилей по обновлённому участку дороги.
Малая объездная – очень важный и долгожданный для Сыктывкара объект. Участок протяжённостью 3,35 километра разгрузит Октябрьский проспект, главную транспортную артерию столицы республики. Он отремонтирован по линии национального проекта «Безопасные качественные дороги».
Стоимость работ – около 191 миллиона рублей. Качество дорожного полотна руководитель региона Владимир Уйба проверил лично – за рулём камаза во главе автоколонны, движением которой символично был открыт новый маршрут.
«Очень хорошая и комфортная дорога, по которой приятно ехать, - отметил Владимир Уйба. – Национальный проект «Безопасные качественные дороги» – это действенный инструмент, большое подспорье для нас. Только в Сыктывкаре в этом году приведено в нормативное состояние более 14 километров дорог. Это федеральные деньги, которые позволяют нам снять нагрузку с республиканского и городского бюджетов, а высвобождаемые средства направлять на те дороги, которые не проходят по нацпроекту».
Мэр столицы Наталья Хозяинова отметила, что при поддержке руководства республики Сыктывкар третий год участвует в нацпроекте.
«Ранее мы не открывали объекты, отремонтированные по национальному проекту, так торжественно. Это говорит о важности Малой объездной для наших горожан. Выражаю огромную благодарность всем, кто принял участие в её строительстве. Надеюсь, сыктывкарцам будет комфортно ездить по обновленной дороге», - отметила градоначальник.
В ходе ремонта дороги, координация строительства которой осуществлялась Минстроем Коми, уложено два слоя асфальта, отсыпано щебня высотой 25 см на всём протяжении дороги, и уложена укрепляющая сетка. Нижний слой асфальтобетона - 7 см, верхний – 5 см. Проведены работы по замене водопропускных труб, формированию водоотводных канав, восстановлению смотровых колодцев подземных инженерных сетей, установке бортовых камней. До капитального ремонта этот участок дороги был грунтовкой.
«Мы построили эту дорогу с бывшим председателем горисполкома Сыктывкара Александром Окатовым больше 30 лет назад, - рассказал Заслуженный строитель Российской Федерации Герман Николаев. – Сначала она использовалась для вывоза снега и соединялась с Октябрьским проспектом для упрощения движения в Эжву и обратно, поэтому и народом она была определена как нужная с точки зрения улучшения жизни в городе. Спасибо строителям, которые сделали большое дело, восстановили эту дорогу. Спасибо руководству республики и города за то, что держали ремонт на контроле, и в итоге преподнесли автомобилистам такой замечательный подарок. Хочется верить, что это не последнее такое важное событие, ведь в Сыктывкаре есть ещё много объектов, которые можно преобразить».
После ремонта ширина полосы движения составляет 3,5 метра, ширина проезжей части – 7 метров, максимальная ширина проезжей части – 20 метров. Для комфорта автомобилистов расширен выезд на Октябрьский проспект, а для удобства и безопасности пешеходов обустроен тротуар.
До конца декабря подрядчики установят 112 опор освещения со светодиодными светильниками. Гарантия работ по капитальному ремонту составляет 8 лет.
*** В рамках нацпроекта «Безопасные качественные дороги» в Республике Коми в 2019 году было приведено в нормативное состояние – 92,76 километра дорог, в 2020 году – 53,715 километра. В 2021 году будут отремонтированы 33,16 километра. Это дороги республиканского и местного значения, улично-дорожная сеть. В рамках нацпроекта выполняются работы по освещению участков дорог.
В 2022 году планируется отремонтировать 28,9 километра дорожного покрытия. Работы будут проводиться в Сыктывкаре, Прилузском, Корткеросском и Усть-Куломском районах.

